
Rezime/Abstract

Tema ovog završnog master rada je uporedna analiza PEHD PE 100 i PE 100 RC Robust cijevi na primjeru gravitacionog
vodovodnog sistema Jazbine u naselju Drinjani, MZ „Gornja Gračanica“, grad Zenica. Rad je podijeljen na više tematskih
cjelina, a kao cjelokupan može se podijeliti na dva dijela. U teorijskom, odnosno općem dijelu rada obrađeni su sistemi
vodosnabdijevanja, vodovodne mreže, potrošnja vode i dimenzioniranje granate mreže. U drugom dijelu rada je opisano i
razrađeno odabrano tehničko rješenje vodosnabdijevanja naselja Drinjani. Tehnički dio rada se obrađuje na nivou idejnog
rješenja i rješavat će se u skladu sa pretpostavkama koje su usvojene u ovom radu, a ne na temelju stvarnih podataka o
planiranom razvoju naselja. Motiv istraživanja ovog završnog master rada jeste mogućnost primjene cjevovoda vodovodnog
sistema bez pješčane posteljice, što je do sada bila uobičajena praksa prilikom ugradnje cjevovoda vodovodnih sistema, na
primjeru gravitacionog vodovodnog sistema koristeći stručnu literaturu, lična iskustva i istraživanja. Ključne riječi: sistemi
vodosnabdijevanja, vodovodne mreže, potrošnja vode, dimenzioniranje granate mreže.

